
  

19. oktober 1998 UKA 1998/94

  

 Kalaallit Nunaanni Inatsisartunut qinersisarneq pillugu Inatsisartut 
inatsisaata allanngortinneqarneranik Inatsisartut inatsisissaannut siunnersuut. 

  

§ 1 

Kalaallit Nunaanni Inatsisartunut qinersisarneq pillugu Inatsisartut inatsisaanni nr. 9-
mi, 31. oktober 1996-imeersumi ima allanngortitsisoqassaaq: 

1. § 15 atorunnaarsinneqarpoq. 

2. § 16, imm. 3, atorunnaarsinneqarpoq. 

3. § 17, naggatip aappaa atorunnaarsinneqarpoq. 

4. § 18, imm. 1, ima oqaasertaqassaaq: 
"§ 18. Qinersinermi siulersuisut qinigassanngortitanik nalunaaruteqarnissamut 
piffissaliussaq naaniariarpat pilertornerpaamik telefaxikkut imaluunniit allatut 
iliornikkut qinigassanngortitanik nalunaarutit tigusimasatik allakkatigut 
Qinersinermut Ataatsimiititaliamut nalunaarutigissavaat, tak. § 13, imm. 1, aammalu 
qinersinermik siulersuisut isumaat malillugu nalunaarutit § 13-imiit § 17-imut 
piumasaasunik naammassinninnersut paasissutissiissutigalugu. 

  

§ 2 

Inatsisartut inatsisaat 1998-imi decembarip aallaqqaataani atortuulerpoq 

